
Pri la ĉiujara Eŭropa Tago de Lingvoj 
langues 
Lingvoj por la tuta vivo 
 
En 2001, la Eŭropa Jaro de Lingvoj estis sukceso. En 45 landoj, milionoj da personoj partoprenis 
aktivaĵojn por celebri la lingvan diversecon kaj la gravecon kapabli paroli aliajn lingvojn. 
Multaj personoj, junaj kaj malpli junaj, estis invitataj malkovri novan lingvon, aŭ speciale fieri pro 
siaj lingvaj konoj. 
La respondeculoj pri lingvolernado kuraĝigis plifaciligi la lernadon de ĉiam pli larĝa kolekto de 
lingvoj kaj subteni la politikajn projektojn kiuj celas tion stimuli.  
 
 

La Konsilio de Eŭropo proklamis la 26an de septembro  
la ĉiujara Eŭropa Tago de Lingvoj. 

 

     
 
 
Kial ni bezonas la Eŭropan Tagon de Lingvoj? 
Kvankam multaj homoj samopinias pri tio ke ni ĉiuj devus paroli alian fremdan lingvon, en multaj 
landoj fakte ne pli ol la duono de la loĝantoj scipovas duan lingvon. 
 
Neniam antaŭe estis tiom da okazoj labori aŭ studi en aliaj eŭropaj landoj, sed la manko de lingvaj 
konoj malhelpas multajn personojn eluzi tiujn okazojn. 
 
Pro la ekonomia tutmondiĝo kaj la internacia strukturo de multaj entreprenegoj pli kaj pli necesas 
scipovi aliajn lingvojn por efike labori ankaŭ en la propra lando. 
 
Eŭropo posedas veran lingvotrezoron: pli ol 200 eŭropajn lingvojn, sen enkalkuli tiujn kiujn parolas 
personoj devenantaj de aliaj kontinentoj. Tiu grava kapitalo devas esti agnoskata, uzata, gardata. 
 
Lerni lingvon bonegas por ĉiu, de kiu ajn aĝo; neniam estas tro malfrue por profiti de lingvolernado 
kaj de la perspektivoj kiujn ĝi malfermas. Lerni la lingvojn de aliaj popoloj helpas nin pli bone 
kompreni unu la aliajn kaj superi la kulturajn diferencojn. 
 
 
Kion celas atingi la Eŭropa Tago de Lingvoj? 
• Atentigi la ĝeneralan publikon pri la graveco de lingvolernado 
• Konsciigi al ĝi la ekziston kaj valoron de ĈIUJ lingvoj parolataj en Eŭropo 
• Popularigi la tutvivan lingvolernadon 
 
Kiel mi povas partopreni? 
• Transdonu la informojn pri tiu Tago al laŭeble plej multaj personoj, inklude amikojn, kolegojn 

kaj samideanojn, parolu pri ĝi dum kunvenoj, sendu artikoletojn al lokaj gazetoj kaj taŭgaj 
paĝaroj. Sugestoj por tion fari troveblas sur tiu ĉi paĝaro. La spertoj de la Eŭropa Jaro de  
Lingvoj en 2001 montras ke oni atingas multe pli bonajn rezultojn se oni agas grupe. La Tago 
estas la okazo daŭrigi kaj plifortigi la rilatoj kun lokaj, regionaj, naciaj kaj internaciaj partneroj. 

• Organizu eventojn: la partneroj de la Jaro de la Lingvoj sukcese organizis milojn da eventoj, de  
simpla kluba alparolado al ĝis eventegoj envolvante tutajn urbojn. Elekto de praktikaj ideoj por 
ĉiu situacio, kune kun aldonaj informoj, estas havebla ĉe la paĝaro de la Konsilio de Eŭropo  

 
Konsilaro: http://www.coe.int/edl 
   



 
 
La Eŭropa Tago de Lingvoj – Plej ofte starigitaj demandoj 
 
• Kiel celebri « la tutvivan lingvolernadon »? 
Lerni lingvojn dum la tuta vivo signifas lerni dum ĉiu fazo de la vivo, en kaj ekster lernejo. Ĉiam 
eblas plibonigi niajn konojn kaj akiri novan lingvon. 
 
• Kiel festi la Eŭropan Tagon de Lingvoj? 
Tio povas okazi en lernejoj, laborejoj, publikaj lokoj, danke al aktivaĵoj kun partopreno de junuloj 
kaj aĝuloj; ĝi povas koncerni ĈIUJN lingvojn, lernitajn en lernejo aŭ en posta vivperiodo. 
 
• Kiu respondecas pri la organizado de tiu Tago? 
La ideo estas ke la festo de tiu Tago okazu flekse, sen centra organizado. Ne estas internacia 
regularo por tio, kvankam ekzistas ‘Kontaktpunktoj’ en la plej multaj landoj. La adresojn de tiuj 
Kontaktpunktoj oni povas trovi sur tiu ĉi paĝaro. 
 
• Ĉu la Tago havos sian propran logotipon? 
La logotipo de la Tago estas la sama kiel tiu uzita por la Eŭropa Jaro de Lingvoj. Ĝi estas havebla ĉe 
la sube indikitaj adresoj kaj elŝutebla el tiu ĉi paĝaro. La organizantoj de eventoj povas laŭdezire uzi 
la logotipon kia ĝi estas aŭ aldoni la vortojn « Eŭropa Tago de Lingvoj », kondiĉe ke iliaj celoj 
harmonias kun tiuj de la Tago. 
 
• Kiu helpo estas disponebla? 
La paĝaro de la Konsilio de Eŭropo proponas ekzemplojn, sugestojn kaj datumbazon pere de kiu vi 
povas diskonigi viajn proprajn eventojn. Afiŝo estas disponebla por naciaj instancoj kaj iliaj 
partneroj: ili povas elŝuti ĝin el tiu ĉi paĝaro kaj adapti ĝin laŭbezone. La nacinivela helpo varias 
depende de la prioritatoj kaj monrimedoj de la landoj. Financa helpo de la Konsilio de Eŭropo ne plu 
disponeblas. 
 
 
Oficiala paĝaro : 
http://www.coe.int/jel  
 
Kontaktoj: 
 

 
Lingvopolitika Departemento  

DGIV - Conseil de l'Europe 
F - 67075 Strasbourg Cedex 

Tél +33 388 41 20 00 / 26 25 
Fax +33 388 41 27 88 / 27 06 

decs-lang@coe.int  
 

 
Eŭropa Centro de Modernaj  Lingvoj (ECML) 

Nikolaiplatz 4 
A-8020 Graz 

Tél +43 316 323554 
Fax +43 316 323554-4 
communication@ecml.at  

 
 
 

 
 


